
Prosess med storbyane og andre byar og kommunar

SAMANDRAG
På møte i juni vart det vedteke å arrangere møte med storbyane 7. desember, og at ein i den vidare prosessen legg til rette for ein nær dialog med andre byar/bystrukturar og regionar på Vestlandet. Denne saka inneheld framlegg til nærare prosess, samt innhald i møta.

FORSLAG TIL VEDTAK

Saka vert lagt fram til drøfting

Paul M. Nilsen

Jan Per Styve

FYLKESRÅDMANNEN, 23.09.2004:

Innleiing

På møte 23. juni vart det gjort følgjande vedtak i sak 27/04:

1. Det vert arrangert møte med storbyane 7. desember.

2. Vestlandsrådet legg til grunn at det i den vidare prosessen vert lagt til rette for ein nær dialog med andre byar/bystrukturar og regionråda på Vestlandet.

Det har vore eit møte på administrativt nivå med Bergen og Stavanger kommunar.

Det er sendt ut ein førebels invitasjon til møte 7. desember. Invitasjonen følgjer som vedlegg til denne saka.

Fylkesrådmannen sine vurderingar

I tråd med vedtaket frå førre møte, har eg lagt i første omgang opp til å ha ein dialog med storbyane. Eg har her lagt til grunn den definisjonen av storbyar som vert brukt i Storbymeldinga, dvs. Stavanger og Bergen for Vestlandet sitt vedkommande. Storbyane er i ei særstilling både i kraft av storleik og at dei skal vere motarar og drivkrefter for næringsutvikling i regionen. Dette tilseier at det er eit særleg behov for å drøfte utviklinga på Vestlandet med storbyane.

Vestlandsrådet bør etter rådmannen si meining også ha ein dialog med alle kommunane og bysentra på Vestlandet om utviklinga av Vestlandet. Det vil vere naturleg at Vestlandsrådet inviterer alle byane og regionråda til eit tilsvarande møte der ein drøftar strategiar for vidare utvikling av Vestlandet. Det kan også vere naturleg at representantar for næringslivet tar del i eit slikt møte. Eg vil kome attende med sak til om den vidare prosessen med samarbeidspartar til møtet i Vestlandsrådet i desember.

Desse møta vil vere ein av fleire stasjonar i arbeidet. I det vidare arbeidet vil det vere naturleg å trekkje byar, kommunar og andre samarbeidspartar inn i eit samarbeid frå sak til sak. Det vil også bli lagt opp til andre møte og konferansar i regi av Vestlandsrådet frametter. Det vil bli lagt fram ein møteplan i møtet i desember der dette vert teke opp. Eg vil også understreke at fylkeskommunane kvar for seg må ha ein dialog med andre kommunar, bysentra, regionråd og andre partnarar gjennom sine eigne definerte partnarskap.

Vi må ta sikte på å kome inn i ein forpliktande dialog om viktige utviklingssaker for Vestlandet. På møta både med storbyane og møtet med dei andre byane/regionråda bør vi etter mi meining ha fokus på å informere kvarandre om viktige saker som det vert arbeidd med for tida. Dette kan gje ei moglegheit for eit samarbeid i einskildsaker om viktige tema for Vestlandet. Her vil det vere naturleg at Vestlandsrådet også støtter oppunder lokale initiativ. 

For det andre bør Vestlandsrådet byggje opp alliansar for arbeidet med viktige saker for landsdelen. Eg trur det her bør fokuserast særleg på samferdsel og rammevilkåra for næringslivet på Vestlandet. Vestlandsrådet har i dag kome lengst innan samferdselsområdet, og møtet bør særleg konsentrere seg om dette, særleg finansieringspakken for E39 Kyststamvegen. Det kan likevel vere viktig å informere om andre saker, t.d. knytt til arbeid med å utvikle næringslivet på Vestlandet. Eg viser her til saka om ”Vegen vidare -  handlingsplan”. Møtet med storbyane bør basere seg på dei konklusjonane som blir trekte i denne saka.

Det kan vere grunn til å vere merksam på at det i regionalmeldinga som er varsla til våren, kjem det truleg til å særleg bli lagt vekt på storbyane si rolle som utviklingsaktør for landsdelane. Det er sentralt at Vestlandsrådet er ein aktiv bidragsytar i denne debatten.

Det vil og vere naturleg å orientere om status for spørsmålet om framtida for Vestlandsrådet, jf. anna sak til dette møtet.

Samarbeidet med byane bør i denne omgang primært vere på eit politisk plan med politiske saker. Det er ein administrativ kontakt, men det er ikkje lagt opp til noko omfattande administrativt samarbeid mellom Vestlandsrådet og byane.

